Primærtekst: utdrag frå Amtmandens døttre 
av Camilla Collett (1854–1855)

A. Førlesingsoppgåve: «Rekvisittar»
Du har sett ein del gjenstandar på bordet fremst i klasserommet. Tenk over: Kva la du spesielt merke til da du kom inn? Kva trur du kan ha skjedd ut frå det du ser? Press-skriv i to minutt. Når du press-skriv, skriv du ned alt du kjem på, utan å leggje ned blyanten. Ikkje tenk at noko er feil. Målet med skrivinga er å få fram det du la merke til, og reflektere over kvifor du gjorde det.

B. Gruppeoppgåve: «Kva assosierer de med ordet ‘dotter’?»
Klassen blir delt inn i grupper på fire. Gruppene skriv ned assosiasjonar til ordet «dotter». Kvar assosiasjon blir skriven ned på ein klistrelapp. Kvar gruppe kjem deretter opp med lappane sine, limer dei på tavla og fortel kort kva dei har skrive ned. Læraren samanfattar og kommenterer innhaldet på lappane etter at alle er hengde opp.

C. Skriveøving: «Eit nytt avsnitt i livet»
«Og det er sant at hermed endte min barndom, og et nytt avsnitt i mitt liv begynte.»
Dette sitatet illustrerer på mange måtar at Sofie opplever eit vegskilje i livet da søstera Louise blir gifta bort til Caspers mot viljen sin. Tenk tilbake på ein augneblink der du innsåg at eit nytt avsnitt av livet ditt starta. Beskriv denne augneblinken. Du kan starte teksten på denne måten: «Eit nytt avsnitt i livet mitt starta da eg …»

D. Korridor: «Eit nytt avsnitt i livet»
De stiller dykk på to rekkjer med ansikta mot kvarandre. Det skal bli til ein korridor. Frå den eine enden startar dei to ytste å gå sakte gjennom korridoren mens dei som står oppstilte, les sakte og tydeleg opp frå tekstane sine om eit vegskilje i livet. Når eit par har gått gjennom korridoren, stiller dei seg opp nedst og les tekstane sine saman med dei andre. Resten følgjer etter slik at alle får gått gjennom korridoren. Alle set seg deretter ned på plassen sin igjen, og læraren spør til slutt om det var nokon som fanga opp noko spesielt mens dei gjekk gjennom korridoren.

E. Skriving i par: «Er du vaken, Sofie?»
[bookmark: _Hlk174712517]De jobbar saman to og to og får utdelt ei skriveoppgåve. Tenk dykk at natta etter at herr Caspers har skrive eit friarbrev til Louise, vaknar Sofie av at søstera græt. Førestill dykk at Sofie svarer på Louises spørsmål denne natta: «Er du vaken, Sofie?» Sjå for dykk at søstrene begynner å snakke saman. De skriv ned dialogen mellom søstrene. Han startar slik:
Louise: Er du vaken, Sofie?
Sofie: ...

F. Skrive novelle
[bookmark: _Hlk174713821]Du har no jobba med romanutdraget frå Amtmannens døttre i to norsktimar. Utdraget tematiserer kjønnsroller og forventningar til det å vere kvinne på 1800-talet. Hovudpersonen Sofie må sjå søstera si bli lovd bort til ekteskap med huslæraren til familien, og hennar eiga lærelyst blir møtt med nedlatande haldningar om at kvinner hovudsakleg er til for mennene si skuld.  
Oppgåve: Du skal no skrive ei novelle der det kjem tydeleg fram at hovudpersonen opplever press og forventningar frå dei rundt seg. Det kan vere frå familie, venner eller andre, og du vel sjølv korleis forventningane skal knytast til kjønnsroller. Bruk tankereferat og skildringar for å få fram korleis forventningane og presset påverkar hovudpersonen. Lag ein passande tittel.

Primærtekst: utdrag frå Ungen 
av Oskar Braaten (1854–1855)

A. Førlesingsoppgåve: «Rekvisittar»
Du har sett ein del gjenstandar på bordet fremst i klasserommet. Tenk over: Kva la du spesielt merke til da du kom inn? Kva trur du kan ha skjedd ut frå det du ser? Press-skriv i to minutt. Når du press-skriv, skriv du ned alt du kjem på, utan å leggje ned blyanten. Ikkje tenk at noko er feil. Målet med skrivinga er å få fram det du la merke til, og reflektere over kvifor du gjorde det.

B. Gruppeoppgåve: «Kva assosierer de med ordet ‘unge’?»
Klassen deler seg inn i grupper på fire. Gruppene skriv ned assosiasjonar til ordet «unge». Kvar assosiasjon blir skriven ned på ein klistrelapp. Kvar gruppe kjem deretter opp med lappane sine, limer dei på tavla og fortel kort kva dei har skrive ned. Læraren samanfattar og kommenterer innhaldet på lappane etter at alle er hengde opp.

[bookmark: _Hlk174518537]C. Skriveøving: «Kva er du takknemleg for?»
«Kva er du takknemleg for?»
Oline i Ungen uttaler: «Åffer skal jeg krype? Har jeg så mye å takke for?» Du skal skrive ein tekst der du svarer på spørsmålet: «Kva er du takknemleg for?» Du kan bruke denne startsetninga som hjelp dersom du ønskjer: «Eg er takknemleg for … fordi …»

D. Korridor: «Kva er du takknemleg for?»
De stiller dykk på to rekkjer med ansikta mot kvarandre. Det skal bli til ein korridor. Frå den eine enden startar dei to ytste å gå sakte gjennom korridoren mens dei som står oppstilte, les sakte og tydeleg opp frå tekstane sine om kva dei er takknemlege for. Når eit par har gått gjennom korridoren, stiller dei seg opp nedst og les tekstane sine saman med dei andre. Resten følgjer etter slik at alle får gått gjennom korridoren. Alle set seg deretter ned på plassen sin igjen, og læraren spør til slutt om det var nokon som fanga opp noko spesielt mens dei gjekk gjennom korridoren.

E. Skriving i par: «Kva skal Milja velje?»
Julius og Milja har fått eit barn saman utanfor ekteskap. Dette vart kalla «å komme i ulykka». Barn fødde utanfor ekteskapet vart kalla «uekte barn». Det var dødsstraff i Noreg fram til 1842 for både menn og kvinner som fekk barn utanfor ekteskap. Milja jobbar på fabrikken, og Hønse-Lovisa passar barnet hennar mens ho er på arbeid. Julius har forlate Milja, men ønskjer no å starte på nytt med henne. 
De jobbar saman to og to og får utdelt ei skriveoppgåve. De skal diskutere moglegheitene og vegvala til Milja. De bruker skriveramma som hjelp til å definere problemet hennar og kva moglegheiter ho har. Vidare skriv de ein dialog mellom Milja og ein valfri venn av henne. Det kan for eksempel vere Hønse-Lovisa, Olina eller Krestna. Vennen skal hjelpe Milja til å ta eit godt val. Replikkar skal vere autentiske og byggje på faktakunnskap.
Skriveramme: 
Problemet til Milja er …, og ho kan velje mellom … og …

[bookmark: _Hlk174713711]F. Ungen blir sett opp som teater!
Du skal sjå for deg at Ungen skal setjast opp som teaterstykke på det lokale kulturhuset, og at du med plakaten skal reklamere for oppsetjinga av stykket.

